
 
 

 
 

ᐅᓪᓗᖓ: ᕕᕗᐊᕆ 3, 2025 ᐱᑐᐃᓐᓇᐅᖏᑦᑐᒃᑯᑦ ᑲᑎᒪᓂᖅ 

 

ᐱᔾᔪᑎᓕᒃ: ᐃᓚᒋᔭᐅᓗᓂ ᐃᓄᓕᒫᓄᑦ ᐊᑑᑎᖃᑦᑎᐊᖁᔨᓂᕐᒧᑦ ᐱᓕᕆᓂᕐᓄᑦ ᐱᓕᕆᐊᕆᔭᓪᓗᓂ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᐱᔭᐅᔪᓐᓇᖁᓪᓗᒍ ᐃᖅᑲᒃᑐᐃᕕᓕᕆᓂᕐᒧᑦ ᐱᓕᕆᔾᔪᑎᒥᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᐊᑭᓕᕆᐊᓕᖕᓄᑦ ᓇᓪᓕᐅᑯᒫᕈᑎ ᑲᑎᑕᐅᓯᒪᔪᑦ ᐅᖃᕕᐅᔪᓐᓇᓂᖓ. 

 

 

ᐱᖁᔨᕗᖔᕈᑎ ᐱᖃᓯᐅᑎᔭᐅᔪᓐᓇᖅᓯᖁᓪᓗᒋᑦ ᐊᑎᓕᐅᖅᑎ ᓱᓕᓂᕋᕈᑎᒥᒃ ᐊᒻᒪᓗ ᓱᓕᓂᕋᕐᕕᐅᔪᓐᓇᖅᑐᖅ 

ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᑦ ᐃᓚᒋᔭᐅᖁᓪᓗᒋᑦ ᐱᓂᕐᓗᒃᑐᖃᓚᐅᖅᑎᓪᓗᒍ ᐱᓕᕆᒋᐊᖅᑎᓄᑦ ᐅᑯᓇᓃᓪᓗᑎᒃ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᔪᓐᓇᖅᑎᑕᐅᓂᖏᓂᑦ ᐃᖅᑲᒃᑐᐃᕕᓕᕆᓂᕐᒥᑦ (A2J) 

ᐱᓕᕆᔾᔪᑎᒥᒃ ᐊᒻᒪᓗ ᑕᐃᒪᓐᓇᐅᓂᖓᓄᑦ ᐊᑭᓕᖅᑕᐅᔪᓐᓇᖅᓯᑎᑦᑎᓗᓂ ᓵᑕᒃᓴᐅᔪᓐᓇᕐᓂᕐᒧᑦ ᓇᓪᓕᐅᒃᑯᒫᕈᑎᒧᑦ 

ᐊᑭᓖᔾᔪᑎᒥᒃ ᐃᓘᓐᓇᓕᒫᖏᓐᓂᒃ ᐃᓚᒋᔭᐅᔪᓕᒫᓂᑦ ᓄᓇᕗᑦ ᐃᖅᑲᒃᑐᐃᕕᖓᓂ. 

 

ᐃᒪᐃᒻᒪᑦ ᐊᒥᒐᕐᓂᖏᓐᓄᑦ ᐊᑎᓕᐅᖅᑎᑦ ᓱᓕᓂᕋᕈᑎᓂᒃ ᐊᒻᒪᓗ ᓱᓕᓂᕋᕐᕕᐅᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ 

ᓄᓇᓕᖃᕕᖓᓂ ᓄᓇᕗᑦ; 

 

ᐊᒻᒪᓗ ᐃᒪᐃᒻᒪᑦ ᐃᒻᒥᓂᖅᓱᖅᑐᑦ ᐊᒃᑐᖅᑕᐅᓯᒪᔪᑦ ᐃᑭᓐᓂᕆᓚᐅᖅᑕᖓᓄᑦ ᓅᕗᓪ ᕼᐅᔅ ᐃᖃᓗᓐᓂ ᐊᒻᒪᓗ 

ᐃᒻᒥᓂᔅᓱᖅᑐᑦ ᑕᐃᒃᑯᐊ ᐊᒃᑐᖅᑕᐅᓯᒪᑐᐃᓐᓇᕆᐊᓕᒃ ᐊᓯᒃᑲᓐᓂᖏᓐᓄᑦ ᐱᓂᕐᓗᓂᐅᔪᓄᑦ ᓄᓇᓕᖃᕕᐅᔪᒥ 

ᐱᔨᑦᓯᖅᑕᐅᔭᕆᐊᓖᑦ ᐊᑎᓕᐅᖅᑎᓄᑦ ᓱᓕᓂᕋᕈᑎᓂᒃ ᐊᒻᒪᓗ ᓱᓕᓂᕋᕐᕕᐅᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ; 

 

ᐊᒻᒪᓗ ᐃᒪᐃᒻᒪᑦ ᐱᑕᖃᑉᐳᖅ ᒪᓕᒐᖅᑎᒍ ᐃᑲᔪᖅᑎᓂᒃ, ᐃᓚᒋᔭᐅᔪᓂᒃ ᓄᓇᕗᑦ ᐃᖅᑲᒃᑐᐃᕕᖓᓄᑦ, ᑕᐃᒃᑯᐊᓗ 

ᐱᖅᑯᓯᕐᒥᒍᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᖃᓯᐅᑎᔭᐅᖏᒻᒪᑕ ᓵᑕᒃᓴᐅᔪᓐᓇᕐᓂᕐᒧᑦ ᓇᓪᓕᐅᒃᑯᒫᕈᑎᓄᑦ 

ᐊᑭᓕᖅᑕᐅᔾᔪᑎᓂᒃ, ᑕᐃᒃᑯᐊᓗ ᐱᔭᐅᑎᑦᑎᔪᒪᓪᓗᑎᒃ ᐱᔨᑦᓯᕈᑎᒥᖕᓂᒃ ᐃᓄᓕᒫᓄᑦ ᐊᑑᑎᖃᑦᑎᐊᕈᓐᓇᕐᓂᖓ 

ᑐᙵᕕᒋᓗᒍ ᑭᓯᐊᓂ ᑕᐃᒃᑯᐊ ᓇᓪᓕᐅᒃᑯᒫᕈᑎᖃᕆᐊᓖᑦ ᐊᑭᓕᖅᑕᐅᔾᔪᑎᓂᒃ ᑕᐃᒪᓐᓇᐅᔭᕆᐊᖃᑉᐸᑕ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᔭᐅᑎᑦᑎᓲᖑᖕᒪᑕ ᓇᓪᓕᐅᒃᑯᒫᕈᑎᒧᑦ 

ᐊᑭᓕᖅᑕᐅᔾᔪᑎᒥᒃ ᐅᑯᑎᒎᓇ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓇᓪᓕᐅᒃᑯᒫᖅᑎᑦᑎᔨᖓᓄᑦ, ᑲᓇᑕᒥ 

ᒪᓕᒐᑎᒍ ᐃᑲᔪᖅᑎᑦ ᓇᓪᓕᐅᑯᒪᕈᑎᓂᑦ ᑲᑐᔾᔨᖃᑎᒋᓂᑦ, ᐃᓚᒋᔭᐅᔪᓄᑦ ᐱᓕᕆᔪᓄᑦ ᒪᓕᒡᓗᒋᑦ 

ᐱᔪᓐᓇᖅᑎᑕᐅᓂᖏᓂᑦ ᐃᖅᑲᒃᑐᐃᕕᓕᕆᓂᕐᒥᑦ (A2J) ᐱᓕᕆᔾᔪᑎᒧᑦ ᐱᒋᐊᖅᑎᑦᑎᔾᔪᑎᒥᒃ ᐊᑐᓂ ᒪᓕᒃᑕᐅᔭᕆᐊᓕᒃ 

93(5.1)−ᒥ ᒪᓕᒃᑕᐅᔭᕆᐊᓕᖁᑎᖏᓐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ ᓄᓇᕘᒥ; 

 

ᐊᒻᒪᓗ ᐃᒪᐃᒻᒪᑦ ᐱᔭᐅᑎᑦᑎᓂᐊᖅᐸᑕ ᑕᐃᑦᓱᒥᖓ ᓇᓪᓕᐅᒃᑯᒫᕈᑎᒥᒃ, ᐃᓄᓕᒫᓄᑦ ᐊᑑᑎᖃᑦᑎᐊᖁᓪᓗᒋᒃ 

ᐊᑎᓕᐅᖅᑎ ᓱᓕᓂᕋᕈᑎᒥᒃ ᐊᒻᒪᓗ ᓱᓕᓂᕋᕐᕕᐅᔪᓐᓇᖅᑐᖅ ᑭᒃᑯᑐᐃᓐᓇᕐᓂᑦ ᐱᔨᑦᓯᕈᑎᖏᑦ 

ᐱᖃᓯᐅᑎᔭᐅᔭᕆᐊᖃᒃᑎᑕᐅᖕᒪᑕ ᐅᑯᓇᙵᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᔪᓐᓇᖅᑎᑕᐅᓂᖏᓂᑦ 

ᐃᖅᑲᒃᑐᐃᕕᓕᕆᓂᕐᒥᑦ ᐱᓕᕆᔾᔪᑎᒧᑦ; 

 

ᐋᖅᑭᒍᑎᒋᔭᐅᓕᕐᓕ ᑖᒃᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓇᓗᓇᐃᖅᓯᕗᑦ ᑖᓐᓇ ᐱᔭᐅᑎᑕᐅᔪᖅ 

ᐃᓄᓕᒫᓄᑦ ᐊᑑᑎᖃᑦᑎᐊᖁᓪᓗᒋᒃ ᐊᑎᓕᐅᖅᑎ ᓱᓕᓂᕋᕈᑎᒥᒃ ᐊᒻᒪᓗ ᓱᓕᓂᕋᕐᕕᐅᔪᓐᓇᖅᑐᖅ ᑭᒃᑯᑐᐃᓐᓇᕐᓂᑦ 

ᐱᔨᑦᓯᕈᑎᖏᑦ ᐃᓚᒋᔭᐅᓗᑎᒃ ᐱᓂᕐᓗᖕᓂᕐᒥᑦ ᐱᓕᕆᒋᐊᕈᑎ ᒫᓐᓇ ᐱᖃᓯᐅᑎᔭᐅᓕᕐᒪᑎᒃ ᐅᑯᓇᙵᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᐱᔪᓐᓇᖅᑎᑕᐅᓂᖏᓂᑦ ᐃᖅᑲᒃᑐᐃᕕᓕᕆᓂᕐᒥᑦ ᐱᓕᕆᔾᔪᑎᒧᑦ ᐊᒻᒪᓗ ᑕᐃᒪᐃᒻᒪᑦ 



 
 

ᐊᑭᓕᖅᑕᐅᓪᓗᓂ ᐅᑯᓇᙵᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓵᑕᒃᓴᐅᔪᓐᓇᕐᓂᕐᒧᑦ ᓇᓪᓕᐅᒃᑯᒫᕈᑎᓂᑦ 

ᑲᑎᑕᐅᓯᒪᔪᓂ ᐅᖃᕕᒃᓴᐅᔪᒥᑦ. 

 

(ᑕᐃᒃᑯᐊ ᓈᒻᒪᒃᓴᖅᑐᑦ. ᐱᒋᐊᖅᑎᑦᑎᔾᔪᑎ ᑲᔪᓯᔪᖅ) 


